AVERA GEL

Choline Salycilate/ Cetalkonium Chloride (8.71% w/w/ 0.01% w/w)

Apakah kegunaan Avera

Avera digunakan untuk ulser mulut, kudis
herpes, dan semasa penumbuhan gigi. la
membantu melegakan kesakitan, keradangan,
dan merawat jangkitan kuman yang ringan.

Bagaimana Avera berfungsi

Avera mengandungi bahan ‘non-steroidal
anti-inflammatory  (NSAID) dan anti-
jangkitan. Choline Salicylate ialah NSAID
yang membantu mengurangkan kesakitan dan
keradangan. Cetalkonium Chloride adalah
bahan  anti-jangkitan  yang  melawan
pertumbuhan mikroorganisma.

Sebelum menggunakan Avera

Bila anda tidak boleh menggunakan

Jangan gunakan Avera jika:

e Anda alah kepada Choline Salicylate,
Cetalkonium Chloride, Ethanol atau
Glycerin.

e Anda mengambil ubat-ubatan untuk
pembekuan darah atau gout.

e Anda mempunyai pendarahan di perut
atau usus.

e Anda mengalami masalah pembekuan
darah.

e Anda mempunyai ulser perut.

Sebelum anda mula menggunakan

Beritahu doktor atau ahli farmasi jika:

e Anda hamil atau sedang menyusukan
anak.

e Anda mempunyai masalah pembekuan
darah.

Jika mengambil ubat-ubat lain

o Sila beritahu doktor atau ahli farmasi jika
anda sedang atau kebelakangan ini
mengambil ubat lain, termasuk sebarang
ubat tanpa preskripsi.

e Beritahu doktor atau ahli farmasi jika
anda sedang mengambil ubat-ubatan
untuk merawat pembekuan darah atau
gout.

Cara menggunakan Avera

Berapa banyak harus digunakan

e Bayi (4 bulan ke atas) dan Kanak-kanak
Urut kira-kira setengah sentimeter gel Avera
di kawasan yang sakit. Boleh ulangi selepas 3
jam. Tidak melebihi 6 dosis dalam 24 jam.
Tidak diguna pada bayi umur kurang
daripada 4 bulan.

o Dewasa

Urut kira-kira satu sentimeter gel Avera di
kawasan yang sakit. Boleh ulangi selepas 3
jam.

Luka akibat penggunaan gigi palsu

Urut kira-kira satu sentimeter gel Avera pada
luka dan biarkan sekuramg-kurangnya 30
minit sebelum masukkan semula gigi palsu.
Jangan guna terus pada gigi palsu.

Bila perlu digunakan
Bila diperlukan sahaja.

Berapa lama perlu digunakan

e Sila ikut arahan daripada doktor atau
ahli farmasi anda.

e Rujuk kepada doktor atau ahli farmasi
sebelum mengambil ubat ini untuk
tempoh masa yang lebih panjang.

Jika anda terlupa menggunakannya
Sapu terus dengan dos baru dan ikut arahan
yang dinyatakan di atas.

Jika mengambil berlebihan (terlebih dos)
Sapuan ubat yang kerap terutamanya pada
kanak-kanak akan menyebabkan keracunan
salicylate. Oleh itu, guna bila diperlukan
sahaja. Simptom keracunan salicylate
termasuk mual, muntah, tinnitus (gangguan
pada telinga) dan berpeluh.

Hubungi doktor anda dengan segera atau
pergi ke Jabatan Kecemasan hospital
terdekat, jika terambil dos berlebihan. Ini
perlu dilakukan walaupun tiada sebarang
kesan keracunan atau rasa tidak selesa. Anda
mungkin memerlukan perhatian perubatan
segera.

Semasa menggunakan Avera

Perkara yang perlu dilakukan

e Avera adalah untuk kegunaan luaran oral
sahaja.

o Sentiasa basuh tangan anda sebelum
menggunakan gel.

o Pastikan tangan anda bersih.

Perkara yang tidak boleh dilakukan
o Jangan sapu gel Avera terus ke gigi palsu.
e Jangan melebihi dos yang dibenarkan.

Perkara yang perlu diberi perhatian

o Sila berunding dengan doktor anda atau
ahli farmasi, terutamanya kepada mereka
yang terdapat alahan dengan gel Avera.

Kesan-kesan sampingan

e Serangan asma boleh berlaku pada
individu  yang  sensitif  terhadap
salicylates .

e Oleh kerana produk ini mengandungi
glycerin, sesetengah individu mungkin
mengalami sakit kepala, sakit perut dan
cirit-birit.

Jika anda mengalami tanda-tanda berterusan
melebihi 7 hari, sila berjumpa dengan doktor,
doktor gigi atau ahli farmasi.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui No. Tel: 03-78835550,
atau laman web  portal.bpfk.gov.my
(Consumers Reporting).

Cara penyimpanan dan pelupusan Avera
Penyimpanan

Simpan di bawah 30°C.

Jauhi dari kanak-kanak.

Tarikh luput produk ini ditunjukkan pada
bungkusan.

Pelupusan
Ubat-ubatan tidak harus dilupuskan melalui

air buangan atau sisa isi rumah. Sila rujuk
kepada ahli farmasi anda mengenai cara yang
betul untuk melupuskan ubat yang tidak
diperlukan lagi.

Maklumat lanjut

Rupa dan warna produk

Setiap tiub mengandungi 10g gel lutsinar
tanpa warna.

Bahan- bahan kandungan
Bahan aktif
Choline Salicylate, Cetalkonium Chloride.

Bahan tidak aktif

Ethanol, Glycerol, Menthol, Hypromellose,
Saccharin Sodium, Aniseed Oil dan Purified
Water.

Pengilang

Xepa-Soul Pattinson (Malaysia) Sdn Bhd
1-5 Cheng Industrial Estate,

75250 Melaka,

Malaysia.

Pemegang Pendaftaran Produk

Apex Pharmacy Marketing Sdn Bhd

No.2, Jalan SS13/5, 47500 Subang Jaya,
Selangor, Malaysia.

